
Z A P I S N I K 
10. VANREDNE SJEDNICE DOMA NARODA PARLAMENTA FEDERACIJE 

BOSNE I HERCEGOVINE, održane 19.5.2026. godine 
 
 

Sjednica je počela sa radom u 16 sati i 19 minuta. 
 
Sjednici je predsjedavao Tomislav Martinović, predsjedavajući Doma naroda 
Parlamenta Federacije Bosne i Hercegovine. 
 
Predsjedavajući je pozdravio delegatkinje i delegate, potpredsjednika Federacije 
Bosne i Hercegovine Refika Lendu, premijera Nermina Nikšića, ministre, goste i 
predstavnike medijskih kuća. 

Izostanak sa sjednice najavili su Kristina Petrović i Azhar Sejarić. 

Prema evidenciji Stručne službe, sjednici prisustvuju 54 delegata, što čini većinu, pa 
Dom naroda može raditi i punovažno odlučivati. 
 
Predsjednik Kluba delegata bošnjačkog naroda u Domu naroda Muamer Zukić  
predložio je da se Nacrt Zakona o proporcionalnoj zastupljenosti konstitutivnih 
naroda i ostalih u Federaciji Bosne i Hercegovine, radi dodatnih usaglašavanja nakon 
sjednica klubova naroda, povuče sa dnevnog reda, što je i prihvaćeno.  
 
Vlada Federacije Bosne i Hercegovine dostavila je sljedeće prijedloge zakona sa 
prijedlogom da se razmatraju po hitnom postupku: 
 

1. Prijedlog Zakona o platnim uslugama - hitni postupak, 
2. Prijedlog Zakona o izmjenama i dopunama Zakona o mikrokreditnim 

organizacijama - hitni postupak, 
3. Prijedlog Zakona o računima za plaćanje - hitni postupak, 
4. Prijedlog Zakona o izmjenama i dopunama Zakona o zaštiti korisnika 

finansijskih usluga - hitni postupak. 
 

Predsjedavajući Doma naroda Parlamenta Federacije Bosne i Hercegovine stavio je 
na glasanje da se Prijedlog Zakona o platnim uslugama razmatra po hitnom 
postupku.  
 
Na osnovu rezultata glasanja, predsjedavajući je konstatovao da je Dom naroda, sa 
49 glasova za, uz sedam uzdržanih glasova i uz dva glasa protiv, prihvatio prijedlog 
da se Prijedlog Zakona o platnim uslugama razmatra po hitnom postupku.  

Predsjedavajući je potom stavio na glasanje Prijedlog Zakona o izmjenama i 
dopunama Zakona o mikrokreditnim organizacijama da se, također, razmatra po 
hitnom postupku.  
 
Na osnovu rezultata glasanja, predsjedavajući je konstatovao da je Dom naroda, sa  
47 glasova za, uz šest uzdržanih glasova i uz dva glasa protiv, prihvatio da se 
Prijedlog Zakona o izmjenama i dopunama Zakona o mikrokreditnim organizacijama 
razmatra po hitnom posupku.  
 
Predsjedavajući je potom stavio na glasanje i Prijedlog Zakona o računima za 
plaćanje da se razmatra po hitnom postupku. 
 
Na osnovu rezultata glasanja, predsjedavajući je konstatovao da je Dom naroda, sa 
49 glasova za, uz šest uzdržanih glasova i uz jedan glas protiv, prihvatio da se 
Prijedlog Zakona o računima za plaćanje razmatra po hitnom postupku. 
 
Predsjedavajući je potom stavio na glasanje da se Prijedlog Zakona o izmjenama i 
dopunama Zakona o zaštiti korisnika finansijskih usluga razmatra po hitnom postuku.  
 
Na osnovu rezultata glasanja, predsjedavajući je konstatovao da je Dom naroda, sa 
50 glasova za, uz šest uzdržanih glasova i uz četiri glasa protiv, prihvatio da se 
Prijedlog Zakona o izmjenama i dopunama Zakona o zaštiti korisnika finansijskih 
usluga razmatra po hitnom postupku.  
 
Nakon toga prešlo se na utvrđivanje dnevnog reda. 

Na osnovu rezultata glasanja, predsjedavajući je konstatovao da je Dom naroda, sa 

50 glasova za, uz pet uzdržanih glasova i uz dva glasa protiv, usvojio sljedeći: 

 

D N E V N I  R E D 

1. Prijedlog Zakona o platnim uslugama - hitni postupak, 
2. Prijedlog Zakona o izmjenama i dopunama Zakona o mikrokreditnim 

organizacijama - hitni postupak, 
3. Prijedlog Zakona o računima za plaćanje - hitni postupak, 
4. Prijedlog Zakona o izmjenama i dopunama Zakona o zaštiti korisnika 

finansijskih usluga - hitni postupak 

 
1. Prijedlog Zakona o platnim uslugama - hitni postupak 

 
Tekst Prijedlog Zakona o platnim uslugama utvrdila je Vlada Federacije Bosne i 

Hercegovine. 

Predstavnički dom obavijestio je Dom naroda da je na 29. sjednici, održanoj 11. i 

12.3.2026. godine, usvojio Prijedlog Zakona o platnim uslugama.  

Na ovaj prijedlog Zakona četiri amandmana podnio je delegat Damir Džeba.  

https://parlamentfbih.gov.ba/v2/bs/propis.php?id=1462
https://parlamentfbih.gov.ba/v2/bs/propis.php?id=1462
https://parlamentfbih.gov.ba/v2/bs/propis.php?id=1465
https://parlamentfbih.gov.ba/v2/bs/propis.php?id=1460
https://parlamentfbih.gov.ba/v2/bs/propis.php?id=1460

Amandmani su dostavljeni Vladi Federacije Bosne i Hercegovine na izjašnjavanje. 

Prijedlog Zakona razmatrala su i nadležna radna tijela.  

Prijedlog Zakona obrazložila je Mirjana Vučić, pomoćnica ministra u Sektoru za 

privredne finansije.  

Vlada Federacije dostavila je izjašnjenje kojim prihvata amandmane koje je podnio 

Damir Džeba. 

Amandmani glase:  

AMANDMAN I. 

U članu 3. u stavu (1) iza tačke bbb) dodaje se tačka ccc) koja glasi:  

„ccc) Poštanski račun za osnovne platne usluge je račun koji vodi javni poštanski 

operater isključivo radi izvršavanja osnovnih platnih transakcija u skladu s ovim 

zakonom, a koji ne predstavlja bankovni račun, ne nosi kamatu, ne omogućava 

kreditiranje i ne predstavlja depozit i može se koristiti isključivo za: 

a) prijem naknada, penzija i socijalnih davanja, 

b) plaćanje računa i javnih davanja, 

c) izvršavanje osnovnih bezgotovinskih prijenosa, 

d) povezivanje s elektronskim novcem i drugim ograničenim platnim instrumentima.“. 

AMANDMAN II. 

U članu 9. u stavu (1) iza tačke i) dodaje se tačka j) koja glasi:  

„j) Javni poštanski operateri mogu, uz prethodnu suglasnost Agencije za bankarstvo 

Federacije Bosne i Hercegovine, voditi poštanske račune za osnovne platne usluge, 

u skladu s ovim zakonom i podzakonskim aktima Agencije.“. 

AMANDMAN III. 

U članu 33. iza stava (3) dodaje se stav (4) koji glasi: 

(4) Sredstva na poštanskom računu za osnovne platne usluge ne predstavljaju 

depozit. Javni poštanski operater dužan je osigurati stopostotno odvajanje sredstava 

korisnika od vlastite imovine. Na sredstva na poštanskom računu ne obračunava se 

kamata niti se mogu koristiti za kreditiranje. Agencija može propisati maksimalni 

iznos sredstava po poštanskom računu.“. 

AMANDMAN IV. 

U članu 136. iza stava (3) dodaje se stav (4) koji glasi: 

„(4) Agencija za bankarstvo Federacije Bosne i Hercegovine donosi podzakonske 

akte kojima se uređuju tehnički, organizacioni i sigurnosni uvjeti za vođenje 

poštanskih računa za osnovne platne usluge, uključujući AML/CFT obveze.“  

Na osnovu rezultata glasanja, predsjedavajući je konstatovao da je Dom naroda, sa 

52 glasa za, uz osam uzdržanih glasova i uz jedan glas protiv, usvojio Prijedlog 

Zakona o platnim uslugama sa četiri amandmana koje je prihvatila Vlada Federacije 

Bosne i Hercegovine i koji su postali sastavni dio teksta zakona.  

Predjedavajući je konstatovao da je usvajanjem ovog zakona sa amandmanima koje 

je prihvatila Vlada Federacije BiH potrebno da se i Predstavnički dom izjasni.  

 

2. Prijedlog Zakona o izmjenama i dopunama Zakona o mikrokreditnim 
organizacijama - hitni postupak  
 

Tekst Prijedloga Zakona utvrdila je Vlada Federacije Bosne i Hercegovine. 

Predstavnički dom obavijestio je Dom naroda da je na 29. sjednici, održanoj 11. i 

12.3.2026. godine, usvojio Prijedlog Zakona o izmjenama i dopunama Zakona o 

mikrokreditnim organizacijama. 

Prijedlog Zakona razmatrala su i nadležna radna tijela, a obrazloženje vezano uz 

ovaj prijedlog dala je Mirjana Vučić, pomoćnica ministra u Sektoru za privredne 

finansije. 

U raspravi je učestvovao Oliver Soldo. 

Na osnovu rezultata glasanja, predsjedavajući je konstatovao da je Dom naroda, sa 

58 glasova za, uz četiri uzdržana glasa i bez glasova protiv, usvojio Prijedlog Zakona 

o izmjenama i dopunama Zakona o mikrokreditnim organizacijama. 

3. Prijedlog Zakona o računima za plaćanje - hitni postupak 
 

Tekst Prijedloga Zakona utvrdila je Vlada Federacije Bosne i Hercegovine. 

Predstavnički dom obavijestio je Dom naroda da je na 29. sjednici, održanoj 11. i 

12.3.2026. godine, razmatrao i usvojio ovaj prijedlog Zakona. 

Na tekst Prijedloga Zakona tri amandmana podnio je delegat Damir Džeba.  

Amandmani su dostavljeni Vladi Federacije Bosne i Hercegovine na izjašnjavanje. 

Prijedlog Zakona o platnim uslugama razmatrala su i nadležna radna tijela, a 

obrazloženje vezano uz ovaj prijedlog dala je Mirjana Vučić, pomoćnica ministra u 

Sektoru za privredne finansije.  

Vlada Federacije je dostavila izjašnjenje kojim prihvata sljedeće amandmane:  

AMANDMAN I. 

U članu 3. u stavu (1) iza tačke e) dodaje se nova definicija pod točkom f) koja glasi: 

„Poštanski račun za plaćanje je račun za plaćanje koji vodi javni poštanski operater, 

isključivo radi pružanja osnovnih platnih usluga u skladu s ovim zakonom a koji ne 

predstavlja depozitni račun, ne nosi kamatu i ne omogućava kreditiranje.“. 

AMANDMAN II. 

U članu 6. stav (2) mijenja se i glasi: 

„(2) Mikrokreditna društva, platne institucije i društva za izdavanje elektronskog 

novca mogu voditi samo račune za plaćanje koji se koriste isključivo za izvršavanje 

platnih transakcija u skladu s propisom o platnim uslugama, a javni poštanski 

operateri mogu, uz prethodnu suglasnost i pod nadzorom nadležnog regulatora, 

voditi poštanske račune za plaćanje u skladu s ovim zakonom i posebnim 

propisima.“. 

AMANDMAN III. 

Iza člana 9. dodaje se novi član 9a. koji glasi: 

„Član 9a. 

(Poštanski račun za plaćanje i ograničenja i zaštita sredstava) 

 

 (1) Poštanski račun za plaćanje može se koristiti isključivo za osnovne platne 

usluge: 

a) prijem pezija i socijalnih davanja, 

b) plaćanje računa i javnih davanja, 

c) podizanje i polaganje gotovine, 

d) izvršavanje osnovnih bezgotovinskih platnih transakcija i javnih obaveza.  

Odredbe iz člana 9. st. od (1) do (12) ne primjenjuju se na poštanski račun za 

plaćanje. 

(2) Sredstva na poštanskom računu za plaćanje ne predstavljaju depozit. 

a)  Na sredstva s poštanskog računa ne obračunava se kamata niti se ona mogu  

koristiti za kreditiranje. 

b) Sredstva korisnika moraju biti u potpunosti odvojena od imovine javnog 

poštanskog operatera. 

c) Nadležni regulator propisuje dodatne mjere radi zaštite korisnika i očuvanja 

finansijske stabilnosti.  

U raspravi niko nije učestvovao. 

Na osnovu rezultata glasanja, predsjedavajući je konstatovao da je Dom naroda, sa 

56 glasova za, uz četiri uzdržana glasa i uz jedan glas protiv, usvojio Prijedlog 

Zakona o računima za plaćanje sa gore navedenim amandmanima koje je Vlada 

Federacije BiH prihvatila pa su postali sastavni dio teksta zakona.  

Predsjedavajući je konstatovao da je neophodno da se i Predstavnički dom izjasni o 

ovim amandmanima.  

 

4. Prijedlog Zakona o izmjenama i dopunama Zakona o zaštiti korisnika 
finansijskih usluga - hitni postupak 

 
Tekst Prijedloga Zakona utvrdila je Vlada Federacije Bosne i Hercegovine. 

Predstavnički dom obavijestio je Dom naroda da je na svojoj 29. sjednici, održanoj 

11. i 12.3.2026. godine, usvojio Prijedlog Zakona o izmjenama i dopunama Zakona o 

zaštiti korisnika finansijskih usluga u tekstu kako ga je predložila Vlada Federacije 

Bosne i Hercegovine. 

Prijedlog Zakona razmatrala su nadležna radna tijela. 

Prijedlog Zakona obrazložila je Mirjana Vučić, pomoćnica ministra u Sektoru za 

privredne finansije.  

Na osnovu rezultata glasanja, predsjedavajući je konstatovao da je Dom naroda, sa 

55 glasova, uz tri uzdržana glasa i bez glasova protiv, usvojio Prijedlog Zakona o 

izmjenama i dopunama Zakona o zaštiti korisnika finansijskih usluga. 

 

Sjednica je završila sa radom u 16 sati i 42 minute. 
                                             
                                                            *** 
 

Transkript sjednice čini sastavni dio Zapisnika. 
 
 

               SEKRETARKA                                                           PREDSJEDAVAJUĆI                            
           DOMA NARODA                                                             DOMA NARODA                                                     
                                                                                                         

            Aida Hadžić-Salkić                                                        Tomislav Martinović     

                                                                                                                                                                    


